
Bendito
arantino

Bastardos e Bastardos

Logo de que estivese a traballar durante dez
anos! no guién do film, vense de estrear nos cine-
mas espanois a Ultima aventura cinematogréfica
de Quentin Tarantino, Inglourious Basterds (titula-
da entre nés “Malditos bastardos”): unha fita am-
bientada na Il Guerra Mudial e que ten como pro-
tagonistas a un variado elenco de personaxes en-
frontadas co IIl Reich. O obxectivo de todas elas,
malia & siia heteroxeneidade, é o mesmo: matar na-
zis.

No transcurso dunha década,Tarantino estivo por
abandonar o proxecto en varias ocasions; entre
outros motivos, polo feito de non dar atopado
cun actor convincente que encarnase ao
malvado Hans Landa, singular mestura de
audaz detective e frio asasino, marabillo-
samente interpretado agora por Cris-
topher Waltz. De feito, o traballo resultou
tan ambicioso que case se converte
nunha mini serie de television, peran-
te a dificultade de poder con-
tar todas as subtramas;
en fin, Tarantino sope-
sou mesmo a idea
de refundir o
guién nunha no-
vela por entre-
gas.

FrRAN F. JALDA

so que simplemente € un cinéfilo empe-
dernido, a sta vision particular do cine-
ma faille crear universos propios inza-
dos de citas e homenaxes enrevesa-
das. Por exemplo, poida que pouca
xente se decate de que o comezo
da pelicula esta inspirado nunha
secuencia de Através do furacdn,
de Monte Hellman, ou que a
miusica que se escoita nas pri-
meiras secuencias foi compos-
ta por Ennio Morricone para
O falcon e a présa, de Sergio
Solima.
Hans Landa, o cazador
de xudeus, xa entra a for-
mar parte do magnifico
mundo de malvados
irrepetibles. A intelixen-
cia e mais o sarcasmo
danse cita nesta xenui-
na creacién taranti-
niana que evita os es-
tereotipos para non
facer do seu nazi un
“malo” insulso e es-
trafalaraio.
Contemplando os
films de Tarantino, po-
demos observar que
cada vez os didlogos
se apropian mais de-
las, o espectador ten
que estar moi atento
diante dos chispazos
disparados polo director
nacido en Tennessee a
través das sias criaturas.
Un aire de western perco-
rre toda a pelicula, dende
a musica empregada ata a
estetica dos protagonistas.E
quizais sexa precisamente
un western —ou caso unha
pelicula de aventuras- o pr6-
ximo proxecto, pero a nin-
guen lle caiba a menor dubi-
da que o estilo do film estara
mais préximo a Leone que a
John Ford ou a Howard
Hawks. Para os que disfruta-
mos coas peliculas de Taranti-
no tanto nos ten o xénero que
toque, 0 que queremos e que
siga facendo filmes. Bendito
Cinéfilo!

A través

dun potente
exercicio ima-
xXinativo, a ac-
cion do film
traslddanos &
Francia ocupa-
da polos nazis.
Pero non serd o
desembarco de
Normandia o
episodio que po-
fa punto e final a
esa presenza ini-
miga, senén, que
trascendendo por
riba da mensaxe an-
tibelicista, Tarantino
vén propor que sexa o
mesmo cinema quen
derrube o totalitarismo.
O celuloide nos dous sen-
tidos, no fisico e no espiri-
tual, é o encargado, pois, de
levar cara aos infernos a toda
chusma nazi concentrada nun
discreto cine de barrio. Case seten-
ta anos despois, medio mundo suspi-
ra porque as cousas remataran tal e co-
mo se delifian en Malditos bastardos.

Desde logo, estamos diante dunha das
obras mais completas de Quentin Tarantino.
A anfetaminica posta en escea de films ante-
riores deixa paso aquf a longos planos secuen-
cia,onde a palabra toma protagonismo como
preparaciéon emocional e como elemento de
tension perante dunha violencia que irrompe de
maneira brusca. E é que a palabra tornase débil
para dirimir conflitos, a violencia xorde como ni-
ca ferramenta valida, a morte segue asexando a ca-
da personaxe.Tomando o titulo en inglés dun me-
diocre film de Enzo G.Castellani, Tarantino delifia un-
ha fabula demoniaca, onde todo xira arredor da vin-
ganza, tal como acontece en case todos os seus fil-
mes a partir de Kill Bill vol I. Hai quen fala xa de
Tarantino como un “director DJ”, que mestura moitas
cousas as que fai soar con verdadeira paixén; eu pen-

Nos tltimos anos esta-
mos asistindo a unhas pos-
tas en escena espectacula-
res para facer as presenta-
ciéns das colecciéns dos
modistos. A importancia
socioldxica e econdémica
que ten acadado o univer-
so da moda fai que edifi-
cios histéricos, xardins bo-
tanicos lnicos ou museos,
abran as sdas portas para
albergar o gran teatro da
moda. Hai pouco tempo, o
modisto Valentino ocupa-
ba o romano altar da paz
de Augusto, o “Ara Pacis”,
cunha operistica posta en
escena para celebrar unha
grande exposicion retros-
pectiva do seu traballo de
toda a vida.Tamén en re-
centes temporadas o xar-
din das laranxas, ou a
“Orangerie” de Versalles,
serviu de escenario para
celebrar cun desfile o se-
senta aniversario da casa
Dior.O museo Metropolitan
de Nova York acolleu, entre
outros, os traballos dos mo-
distos Versace e Balencia-
ga. O Guggenheim abeirou
os modelos de Schiapare-
1li. E tamén en Galicia a
Fundacién Caixa Galicia
expufia hai pouco tempo a
moda de Yves Saint Lau-
rent mentres o Museo de
Pontevedra ten albergado
o desfile dos novos desena-
dores saidos de Esdemga.

Agora técalle o torno ao
Museo Boijmans van Beu-
ningen de Rotterdam,onde
se presenta,una impecable
exposicién na que se mos-
tran singulares exemplos
da metalinguaxe das artes
aplicadas.

Os Paises Baixos tefien
unha sélida relacién coas
artes aplicadas que abran-
gue un amplo abano que
vai dende a louza de Delft,
pasando polo movemento
construtivista De Stijl, até a
rutilante presenza interna-
cional actual dos desefia-
dores estrela holandeses,
os afamados Viktor&Rolf.
En Holanda, cofiecen ben
as artes interdisciplinarias
e diso fan boa gala as ex-
posiciéns que sobre a ma-
teria se organizan en mu-
seos de toda a xeografia
holandesa, dende o Ge-
meentemuseum de A Haia,
até o Van Gogh de Amster-
dam.

Desta volta, o museo
Boijmans de Rotterdam in-
vitou a cinco creadores de
moda, para realizar proxec-
tos que se separen do con-
cepto de moda lista para
levar e se acerquen 4 idea
da intervencién tridimen-
sional arredor do corpo.Os
modistos son chamados a
facer un dialogo entre os
seus modelos e as posibili-
dades que encerran ese
traxes para filosofar sobre
diversos extremos sociolé-
xicos e estéticos. Hai inter-
venciéns especificas que

De arriba abaixo e esquerda & dereita: desefios de C  halayan, Van Saene, Schiaparelli, Filmer e Van Beir

Deseno Rotterdam

Non soamente se fan postas en es-
cena preformativas para a moda nos
museos, tamén e sobre todo,as casas
de costura e prét a porter localizan os
seus desfiles en escenarios tinicos re-
inventados para cada ocasion.A inten-
cién é,se dibida,acadar a maior efec-
tividade comercial posible,
mais a singular simbiose nas
pasarelas entre as roupas e 0s
escenarios onde se presen-
tan, converten algtns deses
espectaculos de moda en au-
ténticas creacions das artes escénicas.

O ultimo desfile dos holandeses Vi-
ktor & Rolf durante a semana do“listo
para levar” en Paris foi un deses even-
tos inesquecibles. Un globo terrdaqueo
sacado dun gabinete de curiosidades
barroco servia como decorado na bo-

A metalinguaxe da moda

ca da pasarela. Xunto ao planeta, nun
enorme pedestal, estaba situada a
cantante Roisin Murphy que levaba
unha chaqueta-saia de tule que resu-
mia o estilo da coleccion e disfrazaba,
ademais, 0 embarazo da cantante.A
musica electronica pregravada com-

Nos escenarios

plementouse coa voz en directo,a cu-
xo ritmo desfilaron os modelos crea-
dos polos dous modistos.

A casa Chanel fixo outro grande es-
pectaculo, recreando no edificio do
Grand Palais unha granxa. Nada mais
sorprendente que ver os epitomes do

MODA

endonck.

estilo de Mademoiselle Coco a base
de chaquetas de tweed adornadas
con camelias, zapatos bicolor, cadeas
douradas e bolsos acolchados, nun
decorado campestre.Era unha recrea-
cion teatral da saudable vida no cam-
po,un dos leitmotivs mais desconeci-
dos de Chanel. O colofén
chegou coa aparicion da
cantante Lily Allen, quen in-
terpretou un tema en direc-
to.A combinacién de rock
coa escena campestre trafa a
colacion o excelente film de Sofia
Coppola Maria Antonieta no que se
recreaba o Petit Trianon da malograda
raifia posto ao dia coa musica da ban-
da sonora do film.A moda,a musica,o
teatro e o cine da man do“listo para le-
var*

Trdtase do campo
mdis atractivo das
artes, na
actualidade

divagan sobre os olores,ou-
tras sobre as extensions do
corpo, outras sobre o efé-
mero, sobre o mais alé ou
sobre a semiética poliédri-
ca do obxectos de nature-
za surrealista aplicados &
moda.

Os holandeses Vi-
ktor&Rolf, presentan o pro-
xecto “Aroma”, unhas varia-
ciéns sobre a creacién dun
perfume que trata dos olo-
res envolventes no usuario
dunha colonia e sobre os
efectos que produce en ter-
ceiros. Sobre a posibilida-
de de transformar unha
inocua colonia en algo in-
quietante, ou mesmo mo-
lesto, é sobre o que se
apoia o traballo da parella
de desenadores nesta oca-
sién. Nun momento inicial
da stia carreira,ambos tra-
ballaban como artistas pre-
sentando as sdas obras en
galerias de arte. Un dos
seus primeiros proxectos
foi a creacién dun perfume
inexistente; agora parece
que o bucle péchase e vol-
ven 4 invencién da arte in-
tanxible e invisible, a arte
do olor.

A xoieira Naomi Filmer
crea,da stia parte,unhas es-
truturas tridimensionais
que van mais ala do ador-
no en metais preciosos e
compoén obxectos para co-
locar baixo a cara que inte-
ractdan co espectador e co
usuario, traspasando a ba-
Ireira entre a ortopedia e a
xoia.

Hussein Chalayan fil-
mou un monicreque baixo
a auga e reflexiona sobre o
concepto da “perfomance”
en moda, sobre a idea de
ver e ser visto como eixe
do sistema da moda. Na
mostra estan presentes ta-
mén,os seus traxes fibrosos
que parecen arrastrados
por un furacén.

Anna-Nichole Ziesche
emprega a idea da memo-
ria involuntaria e os recor-
dos de infancia para dialo-
gar coa moda dende unha
visién retrospectiva. Canto
a Walter van Beirendonck,
este fai gala do seu ollo
contracorrente e crea un
templo que serve como
metéfora da vision do sig-
nificado da vida.

Ademais do traballo
destes cinco desenadores,
hai obras doutros vintecin-
co desefiadores e artistas.
Deste xeito, o conxunto
ofrece un calidoscopio da
metalinguaxe da moda e a
arte no século XXI.O cam-
po mas atractivo das artes
na actualidade.



ARTE

Na Galeria Artebronce
d’A Guarda pédense con-
templar simultaneamente
didas mostras de dous artis-
tas de sélidos alicerces fi-
gurativos, mais posuidores
de personalidades forte-
mente individualizadas: Pi-
lar Alonso e Cecilio Cha-
ves.A primeira méis virada
para unha plastica que ten
no evocativo un elemento
central e o segundo desde
un singular paisaxismo no
que os planos e a luminosi-
dade son o fundamento
creativo.

As mostras, marcada-
mente singulares mesmo
no espazo que ocupan, te-
fien en comin unha coi-
dada posta en escena,algo
que non sempre se pode
ver en galerias comerciais,
producindo a sensacién
de estarmos perante dous
project rooms.

Pilar Alonso constrie
no seu espazo unha insta-
lacion, definida polo espa-
zo do local no que se sitia,
na que se nos amosa co-
mo unha contadora de his-
torias. My sailor is rich, o ti-
tulo que escolle é xa, de
seu, un referente que nos
leva ao universo da apren-
dizaxe infantil. Esta suxes-
tién do mundo formativo e
da nenez paira ao longo
de todas as obras —pintu-
ras e esculturas- que ser-
ven & artista para nos en-
volver nun universo per-
soal.

Baixo un ton evocativo
imponse unha narrativa
fragmentaria que procura
as fontes na memoria in-
fantil, na intimidade dos
pensamentos da artista,
non cunha visién amabel
do universo infantil, senén
cunha abordaxe ambigua,
de lectura narrativa e ao
tempo aberta.

A obra de Pilar Alonso
parte dunha postura pre-
via na que a plastica volve
4 narrativa, ainda que, co-
mo filla da modernidade,
os relatos que nos propén
susténtanse sobre recursos
que nos mantefien na am-
bigiiidade, unha narrativa
rota (disrupted narrative)
que imita a estrutura e re-
cuperacién da memoria
humana. Daquela, entre as
obras xorden relaciéns de
indeterminabilidade, co-
mo mensaxes cifradas. Es-
te relato roto lévanos a
imaxes de multiples cam-
pos, fragmentos e relaciéns
de incerteza, marca inequi-
voca da nosa modernida-
de.

A figuracién da artista
bebe en fontes diversas: na
estrutura interna da cola-
xe;na linguaxe gréfica e na
banda desenada e mesmo,
en certo xeito na pop, sen
que por iso perda nada da
sia singularidade. Esta
multiplicidade de fontes,
ben evidente neste traba-
llo,serve para nos transpor-
tar & fascinacién dos con-
tos infantis, ao engaiola-
mento das imaxes familia-
res, escenificadas e organi-
zadas dun xeito fluido e
dindmico, que en ocasiéns

mesmo atenden a esque-
mas horizontais propios da
banda desenada. Por me-
dio destes recursos o que

se pretende é reactualizar
e transformar historias pro-
pias: ese universo infantil,
contextualizado con

obxectos en escenarios
que tefien unha funcién
evocativa; esas historias
que lidas ou escritas aca-

ban por se conformaren
como cadros de actitudes,
de emociéns, que non son
simples ilustraciéns, sen6n

que serven para lle dar un
rostro & memoria e axotar
os medos que fican no fon-
do da nosa consciencia.

Arriba: “Dimensiones” de Cecilio Chaves. Abaixo: “M

y sailor is rich”, de Pilar Alonso.

Entre a memoria e a paisaxe

Figuracions de Pilar Alonso e Cecilio Chaves

A pintura de Cecilio Chaves —que presen-
ta so o titulo de Dimensiones- parte duns
presupostos tamén figurativos mais no seu
caso marcadamente paisaxisticos. O artista
pinta de xeito sistemético escenas de paisa-
xe, nomeadamente urbanas e industriais.
Tratase dunha obra que se apoia funda-
mentalmente nas relaciéns sutis esta-
blecidas entre planos e luz e froito de
pacientes sesions de observacion e
traballo. O resultado final son unhas
paisaxes que resaltan a volumetria e
que eluden o ornamental e que, fun-
damentalmente, atenden &s particula-
ridades da luminosidade sobre os
obxectos e & xeometria. O que resulta
evidente & nosa observacion é un refina-
mento no tratamento de motivos paisaxisti-
cos duros, como os por el escolmados, que
escolle da paisaxe costeira e industrial dun-
ha cidade como Vigo, un refinamento que

CARLOS L. BERNARDEZ

se evidencia no xeito en que se xustaponen
os elementos arquitecténicos do mundo in-
dustrial e que lembra o preciosismo, ese
“cubismo realista” norteamericano dos
anos trinta (Ralston Crawford, Charles She-
eler, Charles Demuth).Velai as verticais de
edificios e guindastres e as horizontais de

“Dimensiones”:

Luces e Planos

fabricas e contedores portuarios que para o
artista son sobre todo planos,luz e cor,nun-
ca simples escusas para unha composicion
mais ou menos decorativa, senén para un
tratamento plastico que ten na precision

unha das sias grandes virtudes.

A respecto de mostra anteriores, na pre-
sentada agora na Galeria Artebronce a evi-
dencia dunha acusada planimetria levou
ao pintor a experimentar con pequenos ca-
dros sobre vidro nos que os planos se sepa-
ran fisicamente e que supofien un posibel
novo camino na obra do pintor. O
mesmo caberia dicir de pequenas
obras nas que o artista emprega un
enfoque de pormenor, moi cinemato-
grafico,que non fai mais que resaltar
as calidades que ten toda a sda pin-
tura e que nestes detalles delata a fi-
delidade & unha xeometria case cu-
bista, porque para Cecilio Chaves o
encadre, que pode cortar fotograficamente,
é fundamental,como o son as rigorosas co-
ordenadas verticais e horizontais, esas “di-
mensions” as que alude no titulo desta
atractiva mostra.

-De que estén fartos os integrantes do Mo-
vemento Fartista?

-Estamos fartos de que os espazos publi-
cos destinados & arte rexeiten a pintura,a es-
cultura...todo o que non se considera con-
temporaneo.Estamos fartos de que se use es-
te termo como un caixén onde todo vale
menos a pintura. Por iso reclamamos unha
revision de conceptos: non cremos que ha-
Xa arte contemporanea e non contempora-
nea;o que hai é arte e, doutra banda, cousas
que simplemente non son arte.

-Dende que publicaron Vdes. o Manifesto
Fartista, adherironse a el méis de 200 persoas
de 13 paises. E unha fartada que se espalla
non s6 en Galicia, logo...

-Creo que todo o mundo se decata de
que moitas das cousas que nos amosan nos
museos como arte, non lle chegan a xente
como tal.E a proba é que os centros de arte
contemporénea estan baleiros. O CGAC, por
exemplo, € un espazo gratuito,nunha cidade
cun grande niimero de visitantes, que non
atrae ao publico.Porén,exposiciéns de pinto-
res como Sorolla, que estivo na sala dunha
fundacién en Santiago hai un ano, tefien
sempre un cheo.Esta claro,logo, que a xente
non conecta con esta arte contemporanea.
Se cadra,hai que reformular ese termo,e non
s6 a nivel local.Unha serie de correntes rom-
peron coa figuracién, coa arte como repre-
sentacion, hai case un século; e iso esta ben.
Pero tomar esa ruptura como norma,que é o
que se fai actualmente, leva a que se despre-
cie a pintura,a mal chamada arte plastica,e
que a arte contemporanea, paradoxalmente,
sexa a menos contemporaneao de todas
porque é a que mais lonxe esta do publico
dos nosos dias.

Vefien de celebrar o primeiro aniversa-
rio do Manifesto cunha acci6n reivindicati-
va, 0 “Dia do orgullo do pintor”. Que tal re-
sultou a experiencia?

-Moi ben.Vifieron pintores de toda Galicia
e foi un acto moi bonito, reivindicativo, e de
exaltacién da pintura. Xuntdmonos para pin-
tar pola cidade de Santiago e gozar da pintu-
ra,esperando que algin dia sexa algo mais
que un goce persoal,como pasa hoxe.Como
dicia un dos artistas,é moito mais doado en-
trar nun museo de arte contemporanea se
gravas en video a un pintor pintando que
cunha obra pintada por ti.

-Ao acto chaméronno P.LN.T.A.[C], “A
Pintura Tamén € Arte Contemporéanea”.
Quen non a considera como tal?

-Non se pode personalizar en individuos
concretos,senén que é unha inercia nacida
dunha mala interpretacioén da idea de van-
garda, que se segue mantendo, ademais, en
contra do puiblico.A partir de Duchamp e da
ruptura que houbo coa arte da representa-
cién, moita xente subiu ao carro do“todo va-

Estudo de Mariano Casas. /FOTOS: Xoan Alvarez

Mariano Casas

Fartos da situacion na que, segundo eles, se atopa a arte
contempordnea, Mariano Casas, Miguel-Anxo Varela e
Carmen Martin Serantes fundaron o ano pasado o Fartismo:
un movemento artistico que denuncia as estruturas
imperantes a rexeitaren por sistema a pintura, o debuxo ou
a escultura, vivindo de costas ao piiblico.

NATALIA ALVAREZ

te que xa estd morta

institucions estan a soster con dineiro
publico un tipo de a

”»

le”no mundo da arte. Por iso,a maioria de re-
presentacions artisticas que se expofien nos
museos de arte contemporanea son proxec-
tos que o unico que fan é vender un “rollo”
tedrico. Nese sentido,non creo que muden
as cousas por cambiar unha persoa en parti-
cular nun museo,senén que é algo que se se-
gue facendo pola inercia de seguir pensan-
do que hai cousas que son contemporaneas
€ cousas que non o son.A arte é arte e aca-
bou; non hai que estar a mirar se ten o selo
de contemporaneidade ou non o ten.
“Tampouco preguntaba por persoas corn-
cretas. Vdes. manifestan que, na actualida-
de, os movementos artisticos “son cousa dos
comisarics”, non dos artistas. E culpa deles,
dos directores dos museos e centros de arte,
-Creo que das administraciéns, principal-
mente. Porque,sobre todo nas artes plasticas,
0s espazos publicos, as subvenciéns, as bol-
sas...esixen proxectos que presenten unha
especie de carta de novidade, ainda que o
que se estea a pedir € realmente un “rollo”
tedrico que ampare a obra que se vai presen-
tar E unha cousa absurda, porque a transgre-
sién e a ruptura de fronteiras nunca se fixo
co difieiro publico.As rupturas van xurdindo
de cando en vez na historia da arte, pero o

‘A partir de
Duchamp,
moitos subiron
ao carro do todo
vale na arte
contempordnea”

que non se pode pretender é que cada obra
que faga un artista sexa unha ruptura con to-
do.Dalgunha maneira, as propias institu-
ciéns publicas estan a soster con difieiro pti-
blico,con subvenciéns e con prebendas,este
tipo de arte que eu creo que xa estd morta.
Se non fora por iso,dubido que unha arte
que non ten publico se sostivese. Habera ins-
talacions ou video-instalacions interesantes,
pero a inmensa maioria son cousas que non
din nada.E as instituciéns seguen con esa
inercia, se cadra por medo a dar un paso
atrés, cando non seria tal, porque estamos
nun tempo no que xa € posibel que cada un

—-> PASA A PAXINA SEGUINTE

~-> VEN DA PAXINA ANTERIOR

faga o que lle dea a gana, e ninguén ten que
ser escravo duns conceptos que xa estan ca-
ducos.

-De todos os xeitos, tampouco se pode re-
xeitar a arte conceptual ou as novas propos-
tas per se... Iso de dicir si 4 pintura e non ao
conceptualismo, non é un pouco simplista?

-Para comezar, non creo que a arte con-
ceptual sexa unha nova proposta.Novas pro-
postas non hai ningunha no panorama artis-
tico neste momento; cando aparezan, sabe-
rase, porque suporan un so-
pro de aire fresco e romperan
co que realmente estd agora
dominando e que &, precisa-
mente,a arte conceptual.Pero
nés non excluimos nada. O
Fartismo non é excluinte; to-
do o contrario, esta a loitar
contra unha exclusién que se
da neste momento. Cando se
fala,a nivel institucional, de
arte emerxente ou de vangar-
da,sempre se consideran a
arte conceptual ou as instala-
ciéns.E iso xa non é vangar-
dista,ou éo tanto como a pin-
tura. Nin a pintura € algo no-
vo,nin a arte conceptual é al-
go novo.N6s non rexeitamos
nada; somos nés os que so-
mos rexeitados.

-Que soluciéns concretas
se poderian levar a cabo?

-O que propoifiemos €,so-
bre todo, unha volta ao res-
pecto ao publico.Os museos,
as institucions, os centros de
arte contemporanea, funcio-
nan totalmente de costas &
xente, e non tentan tampou-
co recuperala. Por iso, creo
que a solucién é,simplemen-
te, escoitar ao publico, ver o
que quere, e non pecharlle
portas & pintura, 4 escultura...
Porque, de feito, a arte con-
temporanea pecha portas,e
moitas veces semella que o
fai mesmo & mantenta; seme-
lla que se converteu nun
compartimento estanco on-
de se manexa difieiro publi-
co,e onde se prefire manter aos cidadéns o
mais lonxe posibel para seguir manexando
cartos como lles dea a gana.E eu creo que
os museos publicos son da xente,que non s6
ten que pagalos,senén tamén gozalos.

-Hai quen afirma de Vdes. que o seu re-
xeitamento & estrutura artistica imperante
débese a que foron deixados de lado...

-Evidentemente, deixaronnos de lado, pe-
ro non s6 a nés: deixaron de lado,en primei-
ro lugar ,ao piiblico.A nés,na pintura, no de-
buxo,non nos vai mal a nivel persoal. Pero si-
go vendo un distanciamento cada vez mais
grande entre o publico e a arte que se expén
nestes lugares.E non ten por que ser asi.Estes
museos tefien que facer un esforzo para
achegarse & xente,que non é tan dificil.

<O xerme do Fartismo foi ACME, a Asocia-
ci6n Clandestina por un Mestizaje Artistico.
Montérono Vdes. na Facultade de Belas Ar-
tes de Pontevedra, e denunciaban, entre ou-
tras cousas, a forma que tifian de ensinarles.

Tres das obras do pintor.

Que vai mal nosistema de ensino?

Na Facultade de Pontevedra,en concreto,
que é a que eu cofiecin, levaban a cabo un
ensino que non era tal; era unha especie de
academia anti-academia, de ensino de arte
anti-arte. Ali desprezabase abertamente a
pintura,a escultura,todo o que eles conside-
raban clésico, e abrazébase calquera cousa
que se malconsiderase nova. Porque xa che
digo: para min, a arte conceptual, as video-
instalaciéns, as performances...non son cou-
sas novas, e deberian ser tratadas como cal-
quera outra manifestacion artistica,como

“Os museos
publicos son da
Xente, que non so
ten que pagalos,
senon tamen
gozalos”

/ FOTOS: Xoan Alvarez

“O Fartismo

non é excluinte;
todo o contrario,
estd a loitar
contra unha
exclusion

moito. A parte de todo iso,eu entendo que
unha Academia ten que ensinar as bases téc-
nicas da creacién clésica, para que logo ca-
da un elixa o seu camifo.O que non se pode
facer € que esteas nunha facultade,pagando
difieiro,e que non che ensinen nada e,ainda
por riba, che digan que non che ensinan na-
da porque agora non fai falta saber nada.E
unha estafa manifesta.

Dicianllelo asi?

-E moito mais claro.Creo que se alguén es-
ta farto, eses son os alumnos da Facultade.
Nés fixemos unha publicacién e unha pro-

FOTO: XOAN ALVAREZ

testa, pero € moi dificil loitar contra unha
inercia que esta por enriba tamén da Facul-
tade,e que tamén ten moito que ver coa uni-
versidade espaiola,onde a endogamia e a
falta de calidade é bastante grande.

-0 que esta claro é que o Fartismo esti a

E 0 que mais nos interesa, promover un
debate que cremos moi necesario. E como
se a arte caese nunha especie de pacto no
que,ainda sabendo e sentindo que isto non
vai a ningures,ninguén discute unha serie de
cousas que semellan dogmas dunha reli-
xi6n.Estase a chegar a un punto no que é ne-
cesario debater sen limites, sen pregarse a
dogmas prestablecidos e sen pechar as por-
tas a nada. Para min, o Fartismo,como outros
movementos simultaneos que hai polo mun-
do,é necesario.E un debate que o momento
histérico no que estamos esixe,e non sé a ni-
vel artistico,senén tamén a nivel politico ou
social.

A idltima entrega de
Chus Pato, Secesion, pode
suscitar o sempiterno
problema da adscricién.
Temos diante nosa un
texto poliédrico, esencial-
mente fragmentario, que
expulsa do seu centro a
linealidade argumentati-
va e que se vai adentran-
do no terreo do ensaio,
sen concesiéns. Un en-
saio visionario, refuxio da
tormenta interior da artis-
ta, que medita sobre a
propria esencia da escri-
ta e sobre o papel do
creador no mundo, neste
caso dunha te-
rra e dun tempo
ben concretos.
A sia reflexiéon
vai amplandose
e abranxe o ofi-
cio de escribir,
mais tamén a
dimensién do
poema. Ulterior-
mente xorde a
indagacién no
pasado e apare-
cen fulgores, go-
tas de poesia
que rompen o
discurso narra-
tivo. E todo isto
en 130 densas
paxinas. Mais,
vaiamos por
partes.

A primeira
seccién do li-
bro dividese en
tres apartados.
O primeiro,“On-
de as cavernas

Instalado no desencan-
to da vellez,“terra desha-
bitada de ilusiéns”, Carlos
Mella (A Estrada, 1930)
acode 4 stia memoria pa-
ra recuperar esta escolma
de “pretendidas historias,
todas elas banais en si
mesmas, pero que confor-
man o que adoitamos
chamar unha vida ou un
destino”, e compoiier, a
partir delas,unha autobio-
grafia novelada que, co-
mo suxire o titulo, se afas-
ta de exaltacions heroicas
e, ben ao contrario, insiste
na futilidade da existen-
cia e na inanidade de
quen pretende
transformar a vai-
dade propia en
epopea.Afonda o
autor na metéafora
da vida coma un
teatro, onde a in-
mensa maioria
dos personaxes -
anénimos, con-
tinxentes- apare-
cen e desaparecen
sen deixar pegada
e son substituidos
por outros -igual-
mente intercam-
biables- tan pronto
como abandonan
a escea; un lugar
onde os actores
non importan e
onde as “peripe-
cias persoais” uni-
camente resultan
importantes se-
gundo o ambiente
no que se insiren,

Ensaio
visionario

Do lado dos humanos

RoMAN RaNA

cantan”, alberga os episo-
dios que mais claramente
poderiamos ancadrar no
territorio da narracién.
Atopamos magnificas
descriciéns dos ambitos

desolados da posguerra
cunha prosa que, sen dui-
bida, remite ao Ferrin
existencialista d“O cre-
ptlisculo e as formigas: a
dureza dos contornos, os
perimetros da de-
solacién. Aparecen
personaxes carga-
das de raciocinios
e ddas visitas ex6-
ticas: unha, & Afri-
ca do norte,
Tanxer, retratada
desde os asombra-
dos ollos occiden-
tais; outra, a un
campo de extermi-
nio nazi, que aca-
ba sobrecollendo
e magoando ante a
forza do horror in-
comprensibel. A
segunda parte,“O
rostro e as monta-
nas”, vai disgregan-
do a materia narra-
tiva. Non hai un fio
argumental,
ofrécensenos esce-
nas, razoamentos
adheridos és viven-
cias que se nos
describen desde a

Autobiografia
novelada

Unha ollada persoal e interesante

DOLORES MARTINEZ TORRES

€ dicir,dentro das circuns-
tancias colectivas das que
forman parte.Iso é o Uni-
co que, 4 fin, lles outorga
sentido e trascendencia,
interpretacion e significa-
do; porque, as veces, a his-
toria compréndese mellor

resumida nuns versos,
nun olor, na dignidade
dunha camisa branca.
Ast, as vivencias do na-
rrador, peneiradas polo
paso do tempo e conta-
das con amenidade, ser-
ven de chave para a des-
cricién e as refle-
xiéns sobre o mo-
mento politico e
social que as arro-
dea: os recordos
da infancia -a fami-
lia, a escola, a al-
dea- reflicten os
anos da Guerra Ci-
vil e a primeira
posguerra -as mira-
das de esguello, os
rituais baleiros, o
comezo desa “nor-
malidade submi-
sa” que toldaria o
pais por tanto tem-
po-; despois, a ado-
lescencia no inter-
nado dos xesuitas -
a relixion represo-
ra do terror do“pus
e a purulencia”; o
ano en Deusto -es-
pertar & concien-
cia de galeguida-
de, contraste da

FaroCGultura

dor e desde a morte, sen
esquecer recorrencias
verbais que van adquirin-
do identidade, como Pen-
tesilea e Aquiles, como
unha ecuacién das orfan-
dades do home. Na tercei-
ra, “Espectros”, seguimos
descubrindo aspectos
dunha voz narrativa plu-
ral e disgregada, mesmo
disgregadora, que enlaza
Ccos acontecementos pre-
vios.

A segunda seccién do
volume comeza con
“Mentres escribo”. Agora
o ton é absolutamente
ensaistico,ao comezo a
modo de diario para, en
“Disciplinddevos, pensa-
mentos” e “Ruinas”, inscri-
birse nunha doutrina de
desolacién e de misterio.
O desespero da poeta di-
rixese ao supremo esfor-
zo de aclarar o enigma de
escribir,do que € a escrita
para o mundo,do que é o
poema para O COSMOS.
Como un atomo arrepen-
tido de ser s6 unha parti-
cula nunha inmensidade
que se descoiiece. Como
dirfa a autora:“O poema,
a memoria,son o esque-
zo desa voz (unha carne
que se fai escritura), pero
tamén a posibilidade sen-
lleira de lembrala. Entén
unha permanece na de-
sesperacion e asi queda
do lado dos humanos”.
PATO, Chus, Secesion, Ed.
Galaxia,Vigo, 2009, PVP
12€

identidade entre vascos e
galegos-; Santiago -provin-
cianismo, caciquismo e
mediocridade nas aulas e
na vila-; logo, a oposicién
ganada, Madrid, Paris -
constataciéon de que un
mundo diferente era posi-
ble-, o regreso a Espana, a
morte de Franco, a transi-
cién,a entrada na politica
autonémica (lembremos
que, entre outros cargos,
Mella foi vicepresidente
da Xunta con Albor, parla-
mentario de Coalicién
Galega e candidato do
BNG ao parlamento euro-
peo)... ata chegar, final-
mente, ao presente, mar-
cado polo desapego de
quen xa non se recoiece
nos espellos e se observa
de lonxe cunha ollada de-
sapaixonada, critica e, &s
veces, algo ligubre a pe-
sar dos relampos de iro-
nia.Unha ollada, en cal-
quera caso, persoal e inte-
resante.

Estas memorias supo-
fien unha testemuiia de
primeira man sobre o
“ambiente” da historia re-
cente, ao tempo que po-
nen de manifiesto, unha
vez mais, a postura do au-
tor fronte aos estereotipos
sobre Galicia, o desleixo
histérico dos seus dirixen-
tes ou o nacionalismo, te-
mas recorrentes na sta
obra.

MELLA, Carlos, Memorias
dun ninguén, Ed. Galaxia,
Vigo, 2009, PVP14€

Ton
apocaliptico

Con fondura emocional

HErmor MERA

David Souto Alcal-
de, poeta xa conecido
por obras como A dr-
bore seca, decide pu-
blicar este poemario
concibido no tempo
mesmo antes que a
slia primeira obra édi-
ta.

Cando un se aden-
tra neste poemario, co-
mezan a emerxer unha
serie de sensacions
poéticas que se super-
pofien unhas a outras,
alternan, pero non se
solapan. Forman parte
dunha concepcién
poética total. A con-
cepcién da materia en
potencia e acto,a rede-
finicién e cuestiona-
mento da realidade ou
a viaxe a sensacions
de temeroso pesismis-
mo consciente e reafir-
mado polo eu poético.
Os poemas de Vertixe
da choiva adéntranse
no tempo, no paso dos
anos e o cuestiona-
mento dos cambios
reais que se dan neste
tempo. A choiva, a pe-

dra, 0 mar impenetra-
ble son testemuiias de
excepcién de como
vai avanzando o tem-
po independentemen-
te das consecuencias.
Dentro dos cambios
obsérvase na poesia
de David Souto unha
abafante tendendia ca-
ra ao permanente, cara
ao que non percorre
ninglin camifio e os
percorre todos porque
esta al.

Estas imaxes que
nos vai debullando ao
longo das stias mani-
festacions liricas reflic-
ten un ton apocalipti-
co0.0 pesimismo,a con-
ciencia e convence-
mento de que as cou-
sas son como son pola
sta propia condicién,
sen posibilidade de fu-
xir fan albiscar unha

forza maior, todopode-
rosa, non citada que
ordena este caos, a
cosmovisién apocalip-
tica do mundo que en
calquera momento po-
de estoupar en 4&tomos
de carraxe mesturan-
do todo e mesturdndo-
nos a todos nun final
predecible.

Ainda asi, faise im-
portante a memoria.
Nun mundo decaden-
te ainda se pode ter en
conta os feitos pasados
e proxectalos no pre-
sente. Hai afan de vin-
ganza nesta conexion
do tempo e da memo-
ria? Cremos que non.
Souto pretende pofier
en valor os acontece-
mentos pasados como
parte da ambientacién
tétrica e negativa do
presente.

A poesia de Souto,
con todo, é fresca. Non
son lector que guste de
ver poemarios con pa-
xinas e paxinas en
branco por mor da exi-
gua manifestacion es-

crita dos seus au-
tores. Neste senti-
do, e desde un
punto de vista for-
mal, o poeta é
quen de harmoni-
zar a disposicion
formal dos versos
de xeito que eses
silencios simbdli-
cos se fagan evi-
dentes en certas
paxinas sen que
por iso o lector se
sinta estafado por
comprar un libro
sen apenas texto.
Eses silencios nun-
ha poética do ca-
os,do tempo e da
materia € feito im-
portante. Repre-
senta a dubida,a deso-
rientacion, mesmo a
desesperacion. A sia
poética e coherente,
precisa e identificable.
As imaxes e metaforas
son debedoras dunha
mensaxe poética con-
creta. O tempo empre-
gado en sacar & luz es-
tes poemas foron fruti-
feros para a calidade
do texto. Estamos pe-
rante un poeta novo
que crea nunha deter-
minada lifa sen
deixarse levar polo
bandazos do experi-
mentalismo mal enten-
dido. Crea unha poesia
seria,agradable & lectu-
ra e con fondura emo-
cional e conceptual.
SOUTO ALCALDE,
David, Vertixe da
choiva, Ed.Toxosoutos,
Noa, 2009, PVP8€

O mundo dos sofos
e da ensofacién ofre-
cen ao escritor a posi-
bilidade de crear e re-
crear universos fantas-
ticos onde rexen as co-
ordenadas da vontade,
do desenfado, do ab-
surdo ou da léxica se-
gundo a situacién. To-
do funciona ou se des-
barata cando un ente
estrafio invade un terri-
torio e tamén o espazo
vital se enriquece ou
empobrece cando algo
€ afin ou contrario ao
considerado modelo.

Unha cientifica de
recofiecido prestixio,
unha vida adicada cé-
seque exclusivamente
ao traballo,unha explo-
sién sen aparente ex-
plicacién e uns sofios
que se moven no plano
das conxecturas; velai
a novela finalista do
Premio Merlin 2008
que Ediciéns Xerais de
Galicia tivo a ben pu-
blicar.

Para a sda autora,
Maria Alcafiiz Lorenzo
supoén a stia primeira
incursién no eido lite-
rario e para os lectores,
un texto no que dar
renda solta & imaxina-
cién e constatar, qui-
zais, que moi preto no-
sa pode haber outros
modos de vida diferen-
tes e, as veces, seme-
llantes; fantasticos con
posibilidade de ser
reais; probables e, a

Dende unha pers-
pectiva marcada pola
sinxeleza narrativa e
pola calidez dos tons
nas ilustracions, a escri-
tora e ilustradora chile-
na Paloma Valdivia
achéganos c’'Os de arri-
ba e os de abaixo unha
maneira de entender o
mundo baseado na
igualdade malia estar
baseada en referencias
espaciais dicotémicas:
arriba e abaixo.

Un mundo que esta
enriba do outro e vice-
versa, en funcién do lu-
gar onde nos atope-
mos, habitado por xen-
tes moi semellantes
ainda que tamén dife-
rentes, serve de pretex-
to para tratar temas co-
mo a forma daTerra e a
sta divisién en hemis-
ferios, aproveitando as
alusiéns ao feito de
que cando nun dos
mundos é outono no
outro é primavera; as-
pectos vinculados coa
localizacién espazo-
temporal e coa diversi-
dade de razas, costu-
mes e culturas incidin-
do na procura de en-
tender o que é diferen-
te como algo igual.
Deste xeito a autora
consegue aproximar os
primeiros lectores e

Universos
fantasticos

Un final pouco expresivo

MARA NAVARRO

miuddo, posibles.

Os laboratorios Pro-
di tefien na profesora
Sarita Parodi o seu méa-
ximo expofente. Adi-
cada caseque exclusi-
vamente ao seu traba-

A profesora |

‘Ripaldi

| Maria Alcaniz Lorenzo

llo é quen de inventar
unha tinta ortografica
que evita as faltas, un
paraugas autoclimati-
co ou un regulador do
tempo. Mais a rutina
cotid rompese cunha

Util e ludico

Capacidades criticas

PAULA FERNANDEZ

lectoras na relativiza-
cion, failles ver que o
seu mundo e o seu xei-
to de vida non son Uni-
cos, que 0 pensamento
Gnico non existe e que
existen moitos mundos
paralelos ao seu.

A forma en que se
presentan estes ambi-
ciosos contidos é, no

meu entender, a mais
adecuada. Un texto
breve, caracterizado
pola ausencia de difi-
cultades, apoiado en
ilustraciéns figurativas
con lifas moi sinxelas
que permiten tamén
unha lectura de imaxes
polo que pode ser un
obxecto moi util e ladi-

explosién que envia &
cientifica & pequena vi-
la de Luchampa no
planeta de Robois e
aqui comeza a nosa
protagonista unha no-
va vida, consagrada ta-
mén & ciencia, e que
cofiecemos grazas aos
sonos de Rolando e ao
misterio que sobre a
historia verquen os ha-
bitantes de tan singular
planeta. O regreso ao
seu lugar de orixe non
deixa tampouco de ser
unha incégnita na ata-
refada e desorbitada
existencia de Sarita Pa-
lodi, convertida des-
pois na profesora Ri-
paldi.

A trama, que se tam-
balea por momentos,
concédelle ao absurdo
a oportunidade de en-
cher os ocos que a fan-
tasia non é quen de ex-
plicar, a lingua, impreg-
nada de alusiéns c6mi-
cas, introduce detalles
que quizais se lle esca-
pen aos lectores mozos
e o final forza un rema-
te,cando menos, pou-
co expresivo que ache-
ga incertidume sobre o
que realmente suce-
deu e o que pode suce-
der,se cadra,nun inten-
to de que o receptor
complemente o texto.
Quid scit?

ALCANIZ LORENZO,
Maria,A profesora
Ripaldi, Ed. Xerais, Vigo,
2009,PVP10€

Co ao tempo para os ra-
paces e rapazas na eta-
pa da prelectura.

O atractivo do for-
mato é algo innegable,
a conxuncion das co-
res e a simplicidade
das formas, estas ulti-
mas humoristicas por
momentos, grazas as
posturas e expresions
dos habitantes repre-
sentados, atrapan a
quen le dende a pri-
meira paxina. Mais ta-
mén é innegable a ca-
pacidade da autora pa-
ra transmitir unha can-
tidade importante de
informacion e para su-
xerir conceptos e refle-
xiéns.

Por todo o devandi-
to se cadra aparece ou-
tra cuestién en aparen-
cia tamén antagoénica,
a profundidade e com-
plexidade conceptual
a partir da méis absolu-
ta sinxeleza. Diversas
maneiras entén de
apreciar a beleza deste
volume infinitamente
aproveitable para intro-
ducir capacidades cri-
ticas nos nenos e nas
nenas.

VALDIVIA, Paloma, Os
de arriba e os de
abaixo, Ed. Kalandraka,
Pontevedra, 2009, PP
13€

Bandas e musicos do Porrifio

Xosé Ramon Paz Anton
Ediciéns A Nosa Terra.PVP. 30€

A musica
formou e for-
ma parte da
tradicién cul-
tural do Porri-
fo. Un prota-
gonismo de
forte raiz no
tempo que
agora se recol-
le nunha gran
crénica docu-
mental e grafi-
ca desde a
que se restau-
ran polo miu-
do todos e ca-
da un dos

aconteceres, persoais e
colectivos, que animaron
o espectaculo musical
nunhas terras que cofie-
ceron de numerosas ban-
das e orquestras e acolle-
ron,con animo culto, festi-

Nieat Haman Paz Anton

Bandas, musicos

trumentacion.

O demo da botella

Xosé Miranda
Ediciéns Xerais. PVP.10,70€

A protagonista
desta novela, Sabela,
unha nena do Cou-
rel, é amiga do mei-
go Amancio Amigo.
Un dia, por acciden-
te,libera un demifo
que o meigo ten pe-
chado unha botella.
Para compensalo, ela
e a sia amiga Loreto
chocan un ovo caido
do ceo, do que sae
un novo demino, ao
que lle pofien por
nome Andurino. Pero
Andurino foxe ta-
mén, e mentres todo
iso acontece, no ceo

comeza a concentrarse
unha treboada e unha
grande ameaza pende so-
bre a aldea. Ao mesmo

Patricia Castelo.

Os Megatoxos

Anxo Farifia

Edicions A Nosa Terra.PVP. 11€

Para Ruxe, Ninfa,
Lda e Faisca, a vida
non volverd a ser
igual despois dos ul-
timos acontecemen-
tos vividos. Algo tan
inocente como unha
viaxe de estudos coa
clase vaise transfor-
mar, grazas a inter-
vencién dos xemel-
gos Ezbel e Exeria,
nun terrible pesade-
lo.Os Megatoxos des-
cubrirdn que as re-
des dos misteriosos
Templarios da Luz
esténdense a todos
os niveis e que, para

a slia desgraza, estan mais
ligados & sta existencia
do que eles quixeran.En
Paris terdn que afrontar

e orquestras do Porrifio

vo ou patrimonial, incon-
tabeis cultivadores da ma-
sica desde o século XIX
aos nosos dias. O volume
inclie un anexo sobre re-
pertorios, musicos e ins-

tempo, Amancio é toma-
do dunha forte somnolen-
cia. As ilustraciéns son de

unha decisién na que,
nun lado da balanza esta-
ra un ser querido e no ou-
tro,unha cidade enteira.

Vefien de cumprirse coren-
ta anos.Naquel dia de fins dos
anos 60 do século pasado, ca-
tro melenudos cruzaban a lon-
dinense ria de Abbey Road,
xustamente camifio dos
Abbey Road Sutidos da EMI.
Foi o fotégrafo lan McMillan
quen captou a instantanea.Me-
ses atras, unha fria xornada de
Xaneiro, eses catro mesmos su-
xeitos subfan ao tellado da se-
de do seu selo discografico,
Apple Records, ubicada no ni-
mero 3 de Saville Row, para
ofrecer o que serfa o seu detra-
deiro concerto ptiblico.

Desde entén e para sem-
pre,The Beatles,a levaren sobre
as costas o cartel da inmortali-
dade,seran emulados unha e
outra vez; o revival semella non
ter fin. O legado emprestado
polos catro de Liverpool a un
senfin de bandas, procedentes
de diferentes xeracions, é ex-
traordinario tanto polo seu ca-
racter polo polo contido.Cun
poder de influencia que se fixo
patente nas mudanzas sociais
e culturais, a beatlemania de-
terminou que os seus creado-
res,a sia muisica, actuacions,
vestimentas, comportamen-
tos... rompesen con todo o an-
terior, pasando as péxinas da
historia con todos os honores.

Pois ben; boa parte da her-
danza dos Beatles —acaso a
mdis importante, en boa medi-
da grazas a cobertura mediati-
ca ofrecida- sera tomada,a co-
mezos dos anos 90 da pasada
centuria, por grupos do xoves
musicos que tifan en comuin
un sentimento patrio,cuxo sim-
bolo por excelencia vén ser a
bandeira britanica. Tratabase,
desde logo, de recuperar o
prestixio perdido diante do
son que chegaba desde a ou-
tra beira do Atlantico,en Seatt-
le: 0 movemento grunge, orixi-
nario do estado de Washing-
ton, que convertera os Estados
Unidos no centro neuralxico
do panorama musical do mo-
mento. Por iso e contra diso,ve-
rén luz unha serie de bandas
dispostas a rescatar o trono; to-
dos elas con base nunha inten-
sa revision dos grandes mes-
tres: The Beatles. Reunidas, da-
quela,no que axifa se denomi-
nou como Britpop, foron quen
de situar o rock das lllas,unha
vez mais,no mais alto da esca-
da.

As orixes do xénero parten
dunha escena social vibrante,
no mitico barrio de Camden
Town, no norte de Londres.
Bandas pioneiras,como Blur
ou Suede, retrataron o entorno
urbano e suburbano das cla-
ses traballadoras inglesas, sen-
tindose,ademais, orgullosos da
stia nacionalidade. Non obs-
tante,os grupos Britpop van ser
capaces ainda de captar un
gran niimero de seguidores
alleos ao espazo anglosaxén,
espallando o modelo por todo
o planeta.A identidade britani-
ca prima apenas nos aspectos
visuais, en iconas que serven
de guia para adeptos e simpati-
zantes,mais al6 dunha férmula
ideoldxica comtn ou dun xei-
to determinado de pensar e
percibir. En realidade,a mision
que comparten as bandas
Britpop non é outra que a de
empuxar & multitude cara ao
disfrute e ao divertimento, en
xeral, a través de letras con for-

Britpop
again

Fulgores de Abbey Road

te presenza xeracional.

Se ben que non é doado
trazar o comezo exacto do mo-
vemento,si podemos concre-
tar que a stia epifania ten lugar
entre 1994-96.A morte de Kurt
Cobain e mais a desintegra-
ci6én de grupos tan sinalados
como Soundgarden ou Alice
In Chains, deron paso & xeira
de ouro do Britpop: un feito
que se concreta logo da publi-
cacién de Parklife, de Blur,e
mais do traballo debut dos Oa-
sis, Definitely Maybe; ambas as

formaciéns enzarzéronse a
partir de daquela nunha ridi-
cula batalla cargada de insul-
tos,na procura de ostentar o li-
derado musical britanico.Sen
desmerecer ningunha das sias
entregas posteriores,non é me-
nos certo que, dalgin xeito,
eclipsaron o labor doutra xen-
te importante como Pulp, Sue-
de ou os Ocean Colour Scene.

O enterro da etiqueta Brit
non s6 coincide co declive dos
seus grupos insignia, senén
que tamén semella o intento

de rematar coas continuas su-
bidas de ton, irreverencias e
mais o ego desmedido dos
seus membros. Non obstante,
neste novo revival beatle que
estamos a vivir nestes dias, a fin
do Britpop non deixa de ser,
méis ben,un punto e paragra-
fo.Bandas como The Verve, Ra-
diohead e, desde logo,
Coldplay mantefien en boa
medida os preceptos estableci-
dos polos catro de Liverpool,
aupando a musica briténica &
méis elevada expresion.

MIGUEL PENA ALONSO

Until the Earth Begins to Part:
velai o titulo do primeiro album
da banda escocesa Broken Re-
cords, que se presenta como un-
ha das novidades maéis notables
no transcurso do 2009.0 mellor
folk das terras de William Walla-
ce,“Braveheart”, flindese sobre a
base do rock orquestral, presen-
tandose como unha declaracién
de intenciéns perfectamente
executables.

Pero talvez o sorprendente
non sexan ainda as letras e musi-
cas dos de Edimburgo, senén o
feito de conseguiren, en pouco
mais de dous anos, un xorne tan

acoplado e confidente.O son de
violins, chelos e acorde6n apor-
talles un xeito distintivo.O album
abre con “Nearly Home”, un te-
ma inspirado nos célebres dis-
cursos de Martin Luther King. Ja-

Broken

mie Stuherland -vocalista e lider
do grupo- revela un gran domi-
nio das linas mel6dicas da com-
posicion; por momentos parece
importar mais a sia forma de
cantar que as propias palabras.

Continuando xa o percorrido,
“Inf the News Makes you Sad,
don 't Watch it” —single do EP-
aparece omo un potente himno
crecente que ha de proporcio-
narlle aos Broken Records a me-

Records

recida atencion da critica. Mais,
sen dibida, compre destacar-
mos ainda “A Promise”, un tema
que camina ser urxencias sobre
o lombo dun piano maxestuoso
ata atinxir o cataclismo orques-

tral sen por iso perder a compos-
tura. En fin,“Wolves” e “Ghost” ve-
nen completar o xorne melan-
colico do album que tan so pre-
senta un pequeno incoveniente:
“If Eilert Loevborg...” e mais ‘A
Good Reason” poden soar como
forzadas melodias achegadas ao
gypsy punk.

Digamos,xa para finalizar, que
os Broken Records son quen de
dominar os medios tempos &
perfeccién. Out on the Water —o
seu novo traballo- esta xa para
chegar en novembro: nel,a ban-
da recolleu composiciéns ante-
riores a estoutro album debut.



